Seacht dtroighe mo thir dhdthaigh
[McKenna, Lambert: Philip Bocht o) hUiginn, Dublin, 1931, poem 21]

1 Seacht dtroighe mo thir dhuthaigh
lem chroidhe 6n nidh do nithir

gin gur toil tath rem dhuathaigh
fathaibh soin go brath bithir.

2 Leig a chli th’uaill ar umhla
creid gurab i an uaidh th’adhbha
leag seol do mheada meanma
bearna an éaga eol th’anma

3 Ni bhi a hoirchill ar m’aire
an toirchim go dti im ghoire
gearr la Dé ris an duine

ma ta uile a ré roimhe

4 Deirge glac eidhre an athar

ar slat sheilbhe ar a shochar

a leig linn ga md an maitheamh
déd maitheadh sinn dé a dhochar.

5 Nir bhac gradh d’fhaghail uadha
nar bh’al gabhail an ghradha
do bharr ar a bhuain d’Eabha
fuair séana i gcrann na cana.

6 Da mbeath nach duine an duileamh
do neath ar Muire ar munadh

do bhac mo ghniomh é d’iadhadh

dé dtrialladh ciogh Dé dunadh.

7 Ar m’éidh ni fhuil an cruisa

an fhuil do fhéir mo chassa

do bhi an bhroid do bhaoi ar losa
naoi miosa ag goid a ghrasa.

8 Teachta ar a hiocht budh éigean
a eachtra fan fhiort ligeal

mé do thaom gé do tréigeadh
éigean do laogh Dé ar ndidean.

9 An bés fhuair nochar airigh
do smuain ar cas a chinidh

a fhearg agus i ar galuibh
gabhaidh si searg ar slighidh.



10 A fhioch ar cairde cuirthear
cairde fan sioth ni sirthear

teach Dé is ar bhaidh do beirthear
sé ar neimhchion daibh ni dlighthear.

11 Do roghain rug a oidheadh

go dtug cobhair da chineadh
bacaidh sé fas na foladh

nach roghabh gras Dé dligheadh.

12 Do bhi a uille ar a fhine
né gur bh’i a mhuime Muire
gar ar ngaol a-raon roimhe
goire a ghaol damh na duine.

13 An bhfuigheam céir 'n-a chneadhaibh
coir a fhuigheal re a oidhir

dlighthear dhiot cach do chabhair
tabhair trath ioc [6t] oidhidh.

14 Do ni t'fhearg ar ais d’fhilleadh
an dealg id bhais do barradh

do chuaidh as t'fhioch a fhuinneamh
dd dtuillear sioth uair annamh.

15 Sé ar mo sgath do sgaoil tusa

‘s gan mé ag tath do thaoibh dheise
gémadh maith mo lucht leasa
t'ucht deassa ni mhaith meise.

16 Saobh is an t-eol ga fhurail
nach eol dod ghaol a ghabhail
ni luagh i n-aghaidh t’anshéigh
anodir thabhaigh uann d’'fhaghail.

17 Do tharadh croinn na cdna

nir bhoing acht bhadhadh siodha

do maith td an aithne d’Eabha

séala an mhaithmhe crd an chiogha.

18 A tonna an trath bhus bhuirbe
ar cach da gcroma an meirge
gabhaidh an gras i i n-airde

go mbi cairde ar fhas t'fheirge.

19 Don ulc da n-ana meise
ni budh fhala th'ucht deassa
an ochtghuin is i as usa
gontair tusa ni as neasa.



20 Dearg san bhrath sliocht na sleighe
t'fhearg re cach san riocht reimhe
cuirfidh tu i n-uaisle ar th’fhine

cru an chridhe an uairse eile.

21 Ni fhuighe tath do thaobha

an trath bhus ghloine ar ngniomha
diol do budh déanta d’éara

géabha a siodh créachta an chiogha.

22 An bior tarla san troighidh
cion na habhla do fholuigh

do phais gan cheart dar gcabhair
gabhaidh neart dot ais oraibh.

23 Da leanta diol a ndearnas

ga deacra an ciogh na an chorrbhas
ar gcas do chuaidh i ndoilgheas

nach cuibhdheas gras uaith fhoghnas.

24 Do mhaol th'fhearg ris an uile
an dealg maol nar mhaol neimhe
ar fhuil né ar uisge an chridhe
cuir nighe m’uilcse d’eire.

25 Téid an gras déibh tar dhligheadh
nach coéir id bhas do bearar

ni bhean don chiogh ar gcuireadh
fuidheal cean dionn ma dhleaghar.

26 Gur fhas siodh leis an sanais
a siol na ngras do gheinis

ar bhfuil gan fhath nir ibhis

ni gnath milis luibh leighis.

27 Do chuir céadnus cioch Muire
t'fhioch i n-éadlus ret fhine

diol id chigh cridhe eile

go cridhe riogh dhinn dlighe.

28 Ag teacht ar gcul é6n chombhrair
a run gun fheart ag anmhain

a bru gin gur bh’i th’iomdhaidh

do ionghuir si tu i dtalmhain.

29 A glun maol d’fhulang th’eire
do shaor én ubhall th’fhine
do bh’i ar gcosg don chaoi oile



tosd Muire 'n-a chaoi cridhe

30 Céir a radh is radh bagair

ar ndoigh fa lar na leigidh

fearg th’oidhre an t-am bhus abaidh
agair ann coimhdhe an chreidimh

31 Trath budh dhu diol a dhoirre
ni siodh gnath rd do rinne

an doé féin do bhi id bhruinne

ri an chruinne 6 nach réidh rinne

32 Do chuaidh a neimh ar neamhghruig
fan gcneidh ni huain fhionnmaoid

ar teach nDé is beag do bhearmaoid
meallmaoid da chead é i n-iomlaoid.

33 A bhfuair féin d’ore an othair
mar phéin Moire nir mhothaigh
do bhi ar a 1dimh é d'fheithimh
teichidh sé i ndail an dochair.

34 Barr éarca ag Dia ar na daoinibh
a chréachta cia nach nuidhigh

guin a thaoibh ni hé as uamhain
daoibh achd nuaghoin Dé dhuiligh.

35 Mian na gcéidchean gum chlise

a srian mar léigthear léise

a-ta an chli ag brath a baoise

sgath na haoise is i ar m’'éise. Seacht.

36 O tharla ar th’iocht mé a Mhichil
maithfidh Dia dealg na coise
daingean d’fhior taobh red threise
saor mheise ar bhior na boise. Seacht.



